
Sarpaih Kritam Shiva Stotram

સર્પૈઃ કૃતં શિવસ્તોત્રમ્

દીપદાનાદિનૈવેદ્યૈસ્તામ્બૂલમથ દક્ષિણાઃ ।
કર્પૂરાર્તિકરાઃ   સર્વે મહાદેવમુપાગતાઃ ।
સ્તુતિમારેભિરે કર્તું સુધાકામાસ્તદોરગાઃ॥ ૩૪॥
સર્પા ઉચુઃ ।
નમોઽનન્તાય બૃહતે સર્વદેવ નમો નમઃ ।
ચન્દ્રમૌલે નમસ્તેઽસ્તુ કપર્દિન્પરમાત્મને   ।
વૃષધ્વજ નમસ્તેઽસ્તુ ત્રિશૂલવરધારિણે॥ ૩૫॥
ત્ર્યમ્બકાય નમસ્તેઽસ્તુ જટામુકુટધારિણે ।
શેષહાર નમસ્તેઽસ્તુ ચિતાભસ્માઙ્ગધારિણે ॥ ૩૬॥
કૃત્તિવાસ  નમસ્તેઽસ્તુ ગિરીશાય નમો નમઃ ।
ત્રિપુરઘ્ન નમસ્તેઽસ્તુ સ્મરાન્તક નમોઽસ્તુ તે॥ ૩૭॥
મૃગવ્યાધ નમસ્તેઽસ્તુ ઘસ્મરાય નમો નમઃ ।
શઙ્કરાત્મન્નમસ્તેઽસ્તુ સર્વકામફલપ્રદ॥ ૩૮॥
સર્વસાક્ષિન્નમસ્તેઽસ્તુ સર્વભૂતાશયાકૃતે ।
સર્વાધાર નમસ્તેઽસ્તુ સર્વશક્તિધરાય ચ॥ ૩૯॥
સર્વભોગ નમસ્તેઽસ્તુ સર્વબીજસમુદ્ભવ ।
દિવ્યહાસ નમસ્તેઽસ્તુ નમોઽમૃતસ્રવાય ચ॥ ૧.૫૧.૪૦॥
કામ્યકામ નમસ્તેઽસ્તુ સર્વકામવરપ્રદ ।
નમઃ શિવાય શાન્તાય પશૂનાં પતયે નમઃ॥ ૪૧॥
નમો મૃડાય દાન્તાય શાન્તરૂપાય વૈ નમઃ॥ ૪૨॥
ઇતિ શ્રીસ્કન્દપુરાણે આવન્ત્યખણ્ડે અવન્તીક્ષેત્રમાહાત્મ્યે
એકપઞ્ચાશત્તમાધ્યાયાન્તર્ગતં સર્પૈઃ કૃતં શિવસ્તોત્રં સમાપ્તમ્ ।

સર્પૈઃ કૃતં શિવસ્તોત્રમ્

સ્કન્દપુરાણ ।આવન્ત્યખણ્ડ ।આવન્ત્યખણ્ડ । અધ્યાય ૫૧/૩૫-૪૨॥

